
〈者名揚。夭矯者氣伸凡皆於人事有關至若風兩霜露。不可一日與地之神氣隔。此又足以觀造化然又豈惟此哉造化之妙。不驗於假火之日。而〉

〈驗於絶續之幾。窮冬沍寒生意幾息。一花初白。萬宇皆春。是梅為天地之仁之發見。而仁為造化生不息之機。國家體天地之仁。而躋民壽域。凡任〉

〈宅生之寄。皆宜知所觀省。然則縱目乎仁壽之堂。此梅實一鑒之存。母但效風流詩酒巡簷索笑。咸淳九年癸酉歲四月四明山黄震記。陸游渭南〉

〈集故蜀别苑。在成都西南十五六里。梅至多。有兩大樹夭矯若龍。相傳　謂之梅龍。予初至蜀。嘗為作詩。自此歲常訪之。今復賦一首。丁酉十一月〉

〈也。　昔年曾賦西郊梅茫茫去日如飛埃。即今衰病百事懶。陳迹未忘猶一來。蜀王故苑犁已遍散落尚有千雪堆。珠樓玉殿一夢破。煙蕪牧笛遺〉

〈民哀。兩龍卧穩不飛去。鱗甲脫落生莓苔。精神最遇雪月見。氣力苦戰氷霜開。羈臣放士耿獨立。淑姬静女知誰媒。摧傷雖多意愈厲。直與天地爭〉

〈春回。蒼然老氣壓桃杏。笑我白髮心尚孩。微風故為作嫵媚。一片吹入黄金罍。南游寓興崇國寺中梅一樹枝柯蒼古似龍形。偏宜和靖來題句却〉

〈恐僧繇去點晴。月照鬚髯分瘦影。風吹鱗甲散餘馨。不知誰是調羹手。聽取春雷擘地聲。國朝周巽泉情性集千年一老樹。瘦骨似蟠龍。玉爪氷〉

〈霜合。翠鱗苔蘚封。羅浮雲裏見。夏禹廟中逢。乘取臞仙駕飛光來九重。〉梅仙〈國朝周巽泉情性集飄飄羅浮駕皎皎劫外身娟〉

〈娟氷是骨粲粲雪為神。持節未瀛海嘘氣為陽春。若非王喬侣。恐是赤松隣殷勤問芳訊。未盡寰中塵〉梅兄〈國朝周巽泉情性〉

〈集羣英生有序。迺在群英先。巡檐笑木李。臨浦懷水仙。根枝本同氣。華萼何相偏雁行來逺塞塤聲動芳筵。𠷣彼紫荆花。輝耀春風前。〉梅樹

〈國翰周巽泉情性集南昌千載樹屹立出凡塵。人想邑中尉。仙留世外身清癯孤鸐骨。天矯半龍鱗。擬掛一壺酒。倚歌招子真。〉梅根

〈國朝周巽泉情性集孤根培厚地。春意在東原。蟠屈龍形古。發生陽氣温。氷堅凝體魄。雪净返精𩱿。大本深含畜。嚴冬花正繁。〉梅梢

〈宋韓淲澗泉集放步山根梅稍一花奇甚。老去情懷觸景移。意行何地不吾詩。小園雨後將飛雪。探得梅花第一枝。〉太極梅

梢〈元朝風雅熊勿軒弄條倚南枝。剥落見根柢。形容若外槁。精膄實中美偃蹇勢難屈清風塵不滓白憐方寸㣲。未發正如此〉梅


枝〈宋韓淲澗泉集今年未見梅花好。竹外溪頭春自早。滿瓶夭矯送香來。照坐淋漓𢬵醉倒。瓊林飛出蒼精龍。朔雪未下風滿空笑指蓬萊〉

